
PRIM" AWLA

ONOR. IMHALLEF
JOSEPH R. MICALLEF

Seduta tal-5 ta' Ottubru, 2006

Mandat Numru. 780/2000/1

Fl-atti tal-Mandat ta’ Inibizzjoni 780/00 mahrug fl-10 ta’
Marzu, 2000, fl-ismijiet:

Alfred FENECH
VS

Dr. Harry VASSALLO

[I-Qorti:

Rat ir-Rikors imressaq fit-23 ta’ Marzu, 2000, li bih u ghar-
ragunijiet hemm imfissra, ir-rikorrent ezekutant Alfred
Fenech talab li I-Qorti tiehu fil-konfront tal-intimat ezekutat
Dottor Harry Vassallo I-provvedimenti i jidhrilha xierga
ghall-ghamil tal-intimat li r-rikorrenti ged iqis li jikkostitwixxi
att ta’ disprezz lejn I-Awtorita’ tal-Qorti minhabba li jikser I-
ordni moghti fil-Mandat fug imsemmi;

Rat it-Twegiba mressga mill-intimat ezekutat Dr. Harry
Vassallo fit-30 ta’ Marzu, 2000, li biha u ghar-ragunijiet
hemm imsemmija, talab li I-Qorti tichad it-talba ghat-
thassir billi hu ma wettaq |-ebda ghamil bi ksur ta’ xi ordni
imposta fugu bl-imsemmi Mandat, u talab li jittiehdu kontra
r-rikorrent provvediment ghad-disprezz u gurament falz;

Rat id-degriet taghha (diversament presjeduta) tal-14 ta’
April, 2000, li bih hatret lill-arkitett u inginier ¢ivili David
Pace bhala perit tekniku biex jghid jekk sarux xogholijiet bi
ksur tal-ordni fil-Mandat;

Rat ir- Relazzjoni mressga mill-imsemmi Perit Tekniku fit-
3 ta’ Settembru, 2001* u minnu mahlufa kif imiss waqt is-
smigh tas-27 ta’ Ottubru, 2004;

Rat id-degriet taghha tal-1 ta’ Dicembru, 2005, li bih
iddikjarat maghluq I-istadju tat-tressiq tax-xhieda u ¢ahdet
talba ulterjuri tar-rikorrent li jressaq lill-perit tekniku b’xhud
in eskussjoni;

Semghet it-trattazzjoni tal-avukat tar-rikorrent;
Rat I-atti kollha tar-Rikors;

Rat id-degriet taghha tad-9 ta’ Marzu, 2006, li bih halliet il-
kawza ghall-provvediment:

Ikkunsidrat:

llli din hija pro¢edura mahsuba fl-artikolu 873(4) tal-Kodici
tal-Organizzazzjoni u Pro¢edura Civili. Ir-rikorrent kien
talab u kiseb il-hrug ta’ Mandat ta’ Inibizzjoni fMarzu tal-
2000, kontra l-intimat biex izommu milli jidhol ffond i
jinsab fPaceville. Qieghed jghid li, minkejja dak I-ordni, I-
intimat wahhal “shutter” mal-imsemmi fond b’'mod i
gieghed izomm lir-rikorrent milli jidhol fil-post. Jghid |i I-
ghamil tal-intimat huwa att ta’ disprezz lejn |-awtorita’ tal-
Qorti;

! Pagg. 38-44 tal-process

lIli ghal din il-pro¢edura l-intimat jilga’ billi jichad li ghamel
xi haga li twaqqga’ l-ordni tal-Qorti u jishaq li langas biss
resaq lejn Paceville fil-jiem li r-rikorrent gieghed jixlih li
wahhal ix-“shutter”;

lIli bhala fatti li jirrizultaw ma huwa bl-ebda mod kontestat
li fl-10 ta’ Marzu tal-2000, din il-Qorti (diversament
presjeduta) kienet harget Mandat ta’ Inibizzjoni fil-konfront
tal-intimat Dottor Vassallo fuq talba tar-rikorrent Fenech.
F'dak ir-rikors, l-intimat ma kienx ressaq Twegiba ghat-
talba (jghid li n-notifika saret fpost i hu m’ghandux
x’jagsam mieghu) u I-Qorti laqghet it-talba tar-rikorrent
b’mod definittiv. Fit-18 ta’ Marzu, 2000, infethet din il-
procedura;

[lli I-konsiderazzjonijiet ta’ dritt marbutin mal-kaz jigi rilevat
li I-procedura ghal disprezz ghandha natura partikolari.
Hija mahsuba biex thares ir-rispett li ghandu jingieb lill-
Qorti. Wahda mis-setghat ewlenin ta’ kull Qorti hija dik li
taghti ordnijiet lil xihadd, kemm jekk biex dik il-persuna
taghmel xihaga, jew biex dik il-persuna ma taghmilx
xihaga. ll-ksur ta’ kull ordni jikkostitwixxi disprezz ghall-
awtorita’ li, bis-sahha taghha, dik I-ordni tkun inghatat. Kif
jghallem Denning: “This kind of contempt has the
characteristics which are common to all contempts of
court. It is a criminal offence. It must be proved beyond

reasonable doubt”?:

llli, minbarra dan, xilja ta’ disprezz iggib maghha I-htiega li
tigi ippruvata, minn min qgieghed jixli, il-fehma tal-persuna
mixlija li tisfida I-ordni tal-Qorti u, b’konsegwenza ta’ hekk,
l-awtorita’ taghha;

[lli, madankollu, dik I-intenzjoni ma tiddependix minn jekk
il-persuna mixlija tqgisx l-ordni moghti lilha bhala wiehed
korrett jew le: is-siwi ta’ dik I-ordni, sakemm ma jithassarx
b’ordni iehor tal-Qorti nnifisha jew ta’ Qorti ohra, huwa
raguni oggettiva li torbot lill-mixli li jogghod ghaliha, jagbel
jew ma jagbilx maghha. Hekk stabilew il-Qrati taghna,

2 In Re Bramblevale Limited (1970)

ukoll fejn wara rrizulta li I-ordni tal-Qorti kien wiehed null u
bla siwi*;

llli, mehud fdan id-dawl, il-pro¢ediment tad-disprezz
m’huwiex rimedju ghall-persuna li tkun talbet it-tehid
tieghu, imma sanzjoni kontra min ikun gab b’idejh u
b’ghemilu (jew bl-omissjoni tieghu, skond il-kaz) ksur ta’
ordni moghtija lilu. Ir-rikorrent fkawza bhal din (u bil-
pro¢edura illi tfasslet ghal dan il-ghan fl-1995) qgieghed
huwa nnifsu jesegwixxi ordni moghtija lilu minn Qorti
kompetenti biex jibda dawn il-proceduri. Ir-rikorrent
m’ghandu x’jirbah xejn b’tali pro¢eduri ghajr li jizgura li tigi
mharsa |l-amministrazzjoni tajba tal-gustizzja®*;

llli fil-kkaz ta’ allegat ksur ta’ ordni moghti fil-hrug ta’
Mandat ta’ Inibizzjoni, wiehed isib dispozizzjoni espressa
tal-ligi li tghid x’ghamla ta’ sanzjoni jwassal mieghu I-ksur
ta’ ordni bhal dik®. |zda dik is-sanzjoni taghti rimedju lill-
parti li favur taghha jkun inhareg il-Mandat, u ghalhekk kull
allegat ksur ta’ dik l-ordni taghti lok ukoll ghat-tmexxija ‘I
quddiem ta’ proeduri kif mahsuba fit-Titolu XVII tal-Kap
12;

l1li, kif inghad aktar gabel, m’hemmx dubju li I-pro¢ediment
ta’ disprezz huwa wiehed ta’ natura penali®, ukoll jekk
jiehdu s-sura ta’ pro¢eduri Civili;

lIli dan igib mieghu illi kull ma tghid il-ligi dwar dan I-istitut
ghandu jithares skond il-kelma tal-ligi u I-ispirtu li jhares il-
jeddijiet tal-“akkuzat” f'dak kollu li jista’ jitgies ta’ natura
penali’. Ghalhekk mhux permess li l-istitut tar-rispett i
ghandu jingieb lill-Qorti jitwessa’ b’analogija, tixbieh jew
tehid minn min ikun ta’ inizzjativa li ma hix moghtija lilu
mil-ligi;

% Ara App. Civ. 7.10.1997 fil-kawza fl-ismijiet Edward Camilleri noe vs Carmelo
Vella (mhix pubblikata) u s-sentenzi hemm imsemmija

4 P.A. 9.11.1990 fil-kawza fl-ismijiet Il-Qorti vs Camilleri (Kollez. Vol: LXXIV.iii.546)
® Ara art. 873(4) tal-Kap 12

® App. Kumm. 28.1.1991 fil-kawza fl-ismijiet Portelli vs Cachia et (Kollez. Vol:
LXXV.ii.526)

" App. Civ. 8.6.1998 fil-kawza fl-ismijiet Il-Pulizija vs Calleja (Kollez. Vol:
LXXXILii.186)

llli applikati dawn il-prin¢ipji ghal fattispeci ta’ dan il-kaz il-
Qorti tasal biex tghid illi I-mottivi li jwasslu persuna biex
iggib ruhha b’mod li jidher li gieghed jisfida ordni ta’ Qorti
jistghu biss ikollhom effett fuq I-apprezzament tal-“animus”
tal-persuna mixlija b’disprezz. Dan jghodd ukoll jekk il-
mottiv li jgieghel lil xihadd jikser ordni ta’ Qorti jkun wiehed
li ta’ min jissimpatizza mieghu®. Huwa mehtieg li jintwera
li I-persuna i tkun kisret l-ordni ta’ Qorti kienet taf li
qeghda taghmel hekk®;

lIli minbarra dan inghad ukoll li fkazijiet bhal dawk li
jirrigwardaw il-nrug ta’ Mandati ta’ Inibizzjoni, I-interess
socjali u I-bwon ordni pubbliku jitolbu li ordnijiet bhal dawk
tal-Qorti jigu obduti u li kienu x’kienu r-ragunijiet li wasslu
lill-imharrek biex agixxa kontra dak I-ordni m’ghandhomx
ikunu raguni tajba biex dak il-ksur jigi skuzat®;

llli, madankollu, ghandu jinghad li r-rimedju moghti mil-ligi
fl-artikolu 873(4) tal-Kapitolu 12 tal-Ligijiet ta’ Malta huwa
rimedju partikolari li bih il-Qorti, fuq talba tal-persuna li
favuriha jkun inhareg Mandat ta’ Inibizzjoni, tista’ tordna
lill-parti intimata biex tregga’ kollox lura ghal li kien, jekk
kemme-il darba tkun bidlet I-istat tal-haga wara li jkun
inghata d-degriet ta’ Inibizzjoni. Ma jidhirx li I-ligi trid li,
fkaz bhal dak, ir-rimedju jestendi ruhu wkoll ghal xi
provvediment ta’ sejbien ta’ disprezz'*. Dan jinghad ukoll
ghalkemm, fih innifsu, ghamil bhal dan huwa ghamil ta’
disprezz. lzda, fkaz bhal dak, il-ligi procedurali trid li kull
azzjoni ta’ allegat disprezz tal-Qorti (li ma jkunx ghamil li
jsir in faciem curiae) tinbeda mir-Registratur®> u mhux mill-
kontro-parti. Jekk azzjoni ghal disprezz tinbeda mill-
kontro-parti ma tkunx tiswa'®, u n-nuggas ta’ siwi ta’
proc¢edura bhal dik jista’ jitqajjem ukoll mill-Qorti ex ufficio;

8 Ara Kumm. 20.8.1953 fil-kawza fl-ismijiet II-Qorti vs Bellizzi (Kollez. Vol:
XXXVIL.iii.910)

° Ara Kumm. Sentenza 9.1.1936 fil-kawza fl-ismijiet Mallia noe vs Dowling (Kollez.
Vol. XXIX.iii. 207)

1 p A 14.3.1936 fil-kawza fl-ismijiet Galea noe vs Formosa (Kollez. Vol. XXIX.
ii.1023)

" Ara P.A. RCP 8.1.2002 fil-kawza fl-ismijiet Dr. Joseph M. Sammut vs Tat-Taljan
Co. Ltd.

12 Art. 1003A tal-Kap 12

¥ Ara P.A. PS 3.10.2003 fil-kawza fl-ismijiet Maria Baldacchino vs Edwin Pace

lIli ghalhekk, fdin il-pro¢edura jehtieg jitgiesu Zzewg
aspetti: dak tal-prova u dak tas-siwi tal-pro¢edura;

llli dwar l|-aspett tal-prova I-perit tekniku wasal ghall-
fehma li t-talba tar-rikorrent m’ghandhiex tintlaga’ u dan
ghaliex sab li, mill-ac¢ertamenti li ra fuq il-post, ma setax
ikun li I-intimat ghamel fi ftit jiem dak li r-rikorrent jghid li
sar minn dak inhar li nhareg il-Mandat. Kif inghad, il-grad
ta’ prova fuq ir-rikorrent kellu jkun li juri fuq bazi probabbli
li dak li xela lill-intimat bih sehh u li l-intimat kien involut.
[I-Qorti grat il-motivazzjonijiet li wasslu lill-perit mahtur
ghal dik il-fehma, u ssib li ghandha toqghod fuq tali fehma,
ghaliex sorretta minn dak li irrizulta;

lIli ghal dak li jirrigwarda |-aspett tal-pro¢edura uzata |-
Qorti ssib li t-talba hija wahda biex il-Qorti tiehu I-
provvedimenti mehtiega u biex ukoll issib lill-intimat hati
ta’ disprezz. Kif inghad diga’, procedura mibdija taht I-
artikolu 873(4) tista’ taghti lill-parti rikorrenti r-rimedju
specifiku li jissemma fdik id-dispozizzjoni, imma mhux
ukoll li timponi fuq il-parti intimata (jekk kemm-il darba
jirrizulta tassew i wettget xi ghamil jew omissjoni bi ksur
tal-ordni fil-Mandat) s-sanzjonijiet tad-disprezz.  Ghal
dawn is-sanzjonijiet kienet xierqa proc¢edura ohra;

Ghal dawn ir-ragunijiet, il-Qorti geghda tiddeciedi billi:
Tichad it-talba tar-rikorrent billi la jirrizulta li I-intimat
wettaq xi ghamil li bih kiser I-ordni tal-Qorti fil-Mandat ta’
Inibizzjoni mahrug kontrih fl-10 ta’ Marzu, 2000, u billi
wkoll bil-pro¢edura wzata ma setghetx tintalab is-sanzjoni
tad-disprezz;

Bl-ispejjez kontra r-rikorrent.

Moqrija

< Sentenza Finali >

